
CONSELLERÍA DO MEDIO RURAL

Orde do 10 de abril de 2008 pola que se
exclúe do Catálogo de montes de utilida-
de pública da provincia de Lugo o monte
Teixeira, situado no concello de Foz.

O monte Couto de Piñeiro y Grande, situado no
concello de Foz, na provincia de Lugo, pertencente
á parroquia de Santa Cilla, foi incluído no Catálogo
de montes de utilidade pública co número 44-2 A,
mediante orde ministerial publicada no BOP de
Lugo nº 103, do 8 de maio de 1945.

O nome deste monte, pasou a ser o de Teixeira en
virtude de sentenza xudicial do Xulgado de Primei-
ra Instancia de Mondoñedo, polo que se acordou a
modificación da inscrición no catálogo en canto ao
cambio de nome, acordo que foi publicado no BOP
de Lugo, do 21 de xaneiro de 1960.

De conformidade co establecido no artigo 16 e con-
cordantes da Lei 43/2003, do 21 de novembro, de
montes, e no artigo 43 do Decreto 485/1962, polo que
se aproba o Regulamento de montes, á vista da solici-
tude de descatalogación de utilidade pública do mon-
te Teixeira formulada polo Concello de Foz, mediante
acordo aprobado en sesión plenaria do 24 de xaneiro
de 2008 e logo de instrución do expediente polo órga-
no competente, en que se acredita que o antedito
monte non reúne as condicións que foron determinan-
tes da súa inclusión no catálogo, esta consellería, ten-
do en conta o informe-proposta da Dirección Xeral de
Montes e Industrias Forestais do 7 de marzo de 2008
e de conformidade co previsto nos artigos 34 e 38 da
Lei 1/1983, do 22 de febreiro, de normas reguladoras
da Xunta e da súa Presidencia,

DISPÓN:

Artigo único.-Excluír do catálogo de montes de
utilidade pública da provincia de Lugo, o monte que
figura inscrito cos seguintes datos:

Termo municipal: Foz.

Nome: monte de Teixeira.

Número: 44-2 A.

Pertenza: parroquia de Santa Cilla.

Límites:

N: coa parroquia de Cordido (Foz).

L: con propiedades do Condado de Santa María de
Babío.

S: con propiedades particulares de Teixeira e estra-
da de San Acisclo a Fazouro.

O: coa parroquia de San Acisclo.

Cabida total: 116,8076 ha.

Cabida pública: 15,1451 ha.

Encravados: 1,6625 ha.

Disposición derradeira

Esta orde entrará en vigor o día seguinte ao da súa
publicación no Diario Oficial de Galicia e contra ela

poderá interpoñerse recurso de reposición, con
carácter potestativo ante o conselleiro do Medio
Rural, no prazo dun mes ou ben, interpoñer directa-
mente o recurso contencioso-administrativo ante o
Tribunal Superior de Xustiza de Galicia no prazo de
dous meses, de acordo co disposto nos artigos 109 e
116 da Lei 30/1992, do 26 de novembro, de réxime
xurídico das administracións públicas e do procede-
mento administrativo común, e nos artigos 10 e 46
da Lei 29/1998, do 13 de xullo, da xurisdición con-
tencioso-administrativa.

Santiago de Compostela, 10 de abril de 2008.

Alfredo Suárez Canal
Conselleiro do Medio Rural

Orde do 2 de maio de 2008 pola que se
amplía o prazo de presentación de solicitu-
des das axudas previstas na Orde do 3 de
marzo de 2008, pola que se establecen as
bases reguladoras para a concesión de sub-
vencións para fomentar a produción de pro-
dutos agroalimentarios de calidade de ori-
xe animal, e se convocan para o ano 2008.

Mediante Orde do 3 de marzo de 2008 (DOG nº 49,
do 10 de marzo), a Consellería do Medio Rural esta-
blece as bases reguladoras para a concesión de sub-
vencións para fomentar a produción de produtos
agroalimentarios de calidade de orixe animal de
acordo co establecido no artigo 10 do Real decreto
1615/2007, do 7 de decembro, polo que se estable-
cen as bases reguladoras para a concesión de sub-
vencións para fomentar a produción de produtos
agroalimentarios de calidade de orixe animal (BOE
nº 304, do 20 de decembro).

No artigo 7.3º do citado real decreto disponse que
as solicitudes poderán presentarse anualmente ata o
1 de maio de cada ano, a que se reflicte na convoca-
toria anual establecida na Orde do 3 de marzo da
Consellería do Medio Rural.

Dado que mediante Orde ARM/1221/2008, do 29 de
abril, se prorroga o prazo para a presentación de soli-
citudes ata o 31 de maio de 2008, inclusive, cómpre
ampliar o prazo de presentación das solicitudes pre-
sentadas polos beneficiarios que teñan o seu domicilio
social na Comunidade Autónoma de Galicia.

En consecuencia, de acordo co disposto no artigo
30.I.3º do Estatuto de autonomía de Galicia, e no
uso das facultades que me confire a Lei 9/2007, do
13 de xuño, de subvencións de Galicia,

DISPOÑO:

Artigo único:

Modifícase o artigo 18 da Orde do 3 de marzo de
2008, pola que se establecen as bases reguladoras

para a concesión de subvencións para fomentar a
produción de produtos agroalimentarios de calidade
de orixe animal, e se convocan para o ano 2008, que
queda redactado do seguinte xeito:

«Artigo 18º.-Prazo de presentación.

O prazo de presentación das solicitudes de axuda
para o ano 2008 remata o próximo 31 de maio.

Disposicións derradeiras

Primeira.- Facultade de desenvolvemento.

Facúltase o director xeral de Produción, Industrias e
Calidade Agroalimentaria para ditar as disposicións
que sexan necesarias para a aplicación desta orde.

Segunda.- Entrada en vigor.

Esta orde entrará en vigor o día seguinte ao da súa
publicación no Diario Oficial de Galicia.

Santiago de Compostela, 2 de maio de 2008.

Alfredo Suárez Canal
Conselleiro do Medio Rural

Orde do 2 de maio de 2008 pola que se
modifica a do 4 de marzo pola que se esta-
blecen as bases reguladoras das axudas de
compensacións complementarias pola
aplicación de programas de erradicación
de enfermidades dos animais e se convo-
can para o ano 2008.

Na disposición adicional da Orde 4 de marzo de
2008 pola que se establecen as bases reguladoras das
axudas de compensacións complementarias pola apli-
cación de programas de erradicación de enfermidades
dos animais e se convocan para o ano 2008, establéce-
se que está suxeita á comunicación á Unión Europea e
ao pagamento das axudas quedará en todo caso condi-
cionado a que os órganos competentes da Unión Euro-
pea adopten unha decisión de non formular obxec-
cións a estas, ou declarasen a subvención compatible
co Mercado Común, e as posibles observacións e
modificacións derivados de tal pronunciamento.

Tendo recibido unha comunicación da Unión Euro-
pea que indica as modificacións que se deben facer.

De conformidade co disposto no artigo 30.I.3 do
Estatuto de autonomía de Galicia, e no uso das facul-
tades que me confire a Lei 9/2007, do 13 de xuño, de
subvencións de Galicia, así como no uso das compe-
tencias que me confire a Lei 1/1983, do 22 de febrei-
ro, modificada pola Lei 11/1988, do 20 de outubro,
reguladora da Xunta e da súa Presidencia

DISPOÑO:

Modifícase o artigo 3 da Orde do 4 de marzo de
2008 pola que se establecen as bases reguladoras

das axudas de compensacións complementarias pola
aplicación de programas de erradicación de enfermi-
dades dos animais e se convocan para o ano 2008.
Este artigo 3 queda redactado como segue:

Artigo 3º:-Contía.

1. O importe das referidas compensacións será
determinado con base nos cálculos aplicados ás
marxes brutas das principais actividades produtivas
gandeiras das explotacións, que se xuntan como
anexo II a esta orde, tendo en conta o período de
inactividade desde o momento do baleiro sanitario
da explotación. O período indemnizable será de tres
meses contados desde que se autorice oficialmente a
reintrodución de animais e sumados ao tempo de
baleiro da explotación, sempre de acordo coas dis-
poñibilidades orzamentarias.

2. No cálculo das axudas teranse en conta os
seguintes aspectos:

-Para causar dereito á axuda, as enfermidades
deben figurar na lista de epizootias da Oficina Inter-
nacional de Epizootias ou no anexo da Decisión
90/424/CEE;

-A axuda limitarase a perdas ocasionadas polas
enfermidades cuxos brotes fosen oficialmente reco-
ñecidos polas autoridades competentes dentro dun
programa público de prevención, control ou erradi-
cación.

-Restaranse do importe máximo da axuda os
importes recibidos en virtude de réximes de seguros
e os custes que non se teñan efectuado debido á
enfermidade e que se terían efectuado de todas for-
mas;

-Non poderán concederse axudas por enfermida-
des para as que a normativa comunitaria impoña
taxas específicas para medidas de loita contra elas;

-Non poderán concederse axudas por medidas
cuxo custo, segundo o establecido pola normativa
comunitaria, deba ser sufragado por los gandeiros,
salvo que ese custo quede totalmente compensado
por taxas obrigatorias pagadas polos produtores.

-Non se poderán pagar axudas para compensar
perdas ou gastos producidos nun momento anterior a
un prazo de catro anos.

Disposicións derradeiras.

Primeira.-Facúltase o director xeral de Produción,
Industrias e Calidade Agroalimentaria para ditar as
disposicións necesarias para o desenvolvemento e
cumprimento desta orde.

Segunda.-Esta orde entrará en vigor o día seguinte
ao da súa publicación no Diario Oficial de Galicia.

Santiago de Compostela, 2 de maio de 2008.

Alfredo Suárez Canal
Conselleiro do Medio Rural


